Gwasanaethau Boreol i Ysgolion Uwchradd  -  gol. Catrin Lewis


CAMGYMERIADAU
· Emyn
· Dydyn ni ddim yn hoffi gwneud camgymeriadau, ond weithiau dydyn ni ddim yn gallu eu hosgoi nhw.  Mae’n hawdd gwneud camgymeriad pan rydyn ni’n brin o amser ac yn rhuthro.  

· Dyna sy’n aml yn digwydd mewn arholiad.   Dydyn ni ddim yn darllen y cwestiwn yn gywir, neu does dim cyfle i ddarllen dros ein gwaith.  Mae’n cof ni’n chwarae triciau a dydyn ni dim yn cofio ffeithiau yn gywir. 

· Dyma rai enghreifftiau o bethau a ysgrifennwyd mewn arholiadau:
· Daearyddiaeth:   Enw’r bobl oedd yn byw yn yr Aifft oedd y Mummies.  Roedden nhw’n byw yn anialwch Sarah ac yn teithio ar Camelot.

· Llenyddiaeth Saesneg:  Roedd John Milton yn awdur gwych.  Fe ysgrifennodd e Paradise Lost.  Ar ôl i’w wraig farw fe ysgrifennodd e Paradise Regained.
· Gwyddoniaeth:  Beth yw pwynt berwi dŵr? Pwynt berwi dŵr yw i wneud paned o de! 
· Mae’n bwysig meddwl yn ofalus cyn ateb rhai cwestiynau, a gwneud yn siŵr bod y ffeithiau yn gywir.  Mae’r Beibl yn rhoi hanes am rywbeth tebyg yn digwydd i Iesu Grist.

· Gofynnodd e gwestiwn pwysig i’w ddisgyblion un tro.  "Pwy mae pobl yn ddweud ydw i, Mab y Dyn?"  Atebodd y disgyblion, "Mae rhai yn dweud Ioan Fedyddiwr, eraill yn dweud Elïas, ac eraill eto'n dweud Jeremeia neu un o'r proffwydi."  Yna gofynnodd Iesu iddyn nhw feddwl yn ofalus ac ateb drostynt eu hunain.  Roedden nhw wedi ei weld yn gwneud gwyrthiau, ac wedi ei glywed yn dysgu’r bobl.  Doedd Iesu ddim eisiau iddyn nhw wneud camgymeriad.  Atebodd Simon Pedr, "Ti ydy'r Meseia, Mab y Duw byw." 
 
· Mae’r Beibl yn gofyn yr un cwestiwn i ni hefyd.  Pwy ydych chi’n ei ddweud yw Iesu Grist?

Gweddïwn
Ein Tad,  

Helpa ni i fod yn amyneddgar gyda’n gilydd pan rydyn ni’n gwneud camgymeriadau.  Diolch dy fod di’n drugarog ac yn fodlon maddau i ni trwy Iesu Grist.  Helpa ni i roi amser i feddwl am gwestiynau pwysicaf bywyd.

Amen 

